
FRAMKVÆMDASTJÓRN EVRÓPUSAMBANDSINS 
HEFUR,

með hliðsjón af sáttmálanum um starfshætti Evrópusam-
bandsins,

með hliðsjón af reglugerð Evrópuþingsins og ráðsins (EB) 
nr. 1185/2009 frá 25. nóvember 2009 um hagskýrslur um 
varnarefni (1), einkum 2. og 3. mgr. 5. gr.,

og að teknu tilliti til eftirfarandi:

1) Með reglugerð (EB) nr. 1185/2009 er settur nýr rammi
fyrir samanburðarhæfa evrópska hagskýrslugerð um sölu
og notkun varnarefna.

2) Nauðsynlegt er, í samræmi við 2. mgr. 5. gr. reglugerðar
(EB) nr. 1185/2009, að samþykkja skilgreininguna á
„meðhöndlað svæði“ sem um getur í 2. þætti II. viðauka
við nefnda reglugerð eins og ætti að skilja hana og
beita á samræmdan hátt um allt Sambandið í þágu
samanburðarhæfis.

3) Framkvæmdastjórnin ætti að aðlaga, í samræmi við
3. mgr. 5. gr. reglugerðar (EB) nr. 1185/2009, reglulega
og eigi sjaldnar en á fimm ára fresti, skrána yfir efni sem
fjalla skal um og flokkun þeirra í vöru- og íðefnaflokka
eins og sett er fram í III. viðauka. Nauðsynlegt er að
uppfæra skrána, sem fylgir með í viðauka við nefnda
reglugerð, þar sem hún var síðast uppfærð 2006, til að ná
yfir tímabilið 2010–2015.

4) Fjöldi efna, og vegna þess hversu flókið er að auð-
kenna réttu efnasamböndin og flokkun þeirra, orsakar

(*)  Þessi EB-gerð birtist í Stjtíð. ESB L 180, 8.7.2011, bls. 3. Hennar var getið 
í ákvörðun sameiginlegu EES-nefndarinnar nr. 145/2014 frá 27. júní 2014 
um breytingu á XXI. viðauka (Hagskýrslugerð) við EES-samninginn, bíður 
birtingar.

(1) Stjtíð. ESB L 324, 10.12.2009, bls. 1.

það að innlendum hagskýrsluyfirvöldum er gert erfitt 
að byggja tilhlýðilega upp nauðsynleg tæki til að 
safna upplýsingum um notkun og setningu á markaði. 
Því skal aðeins telja með þau efni, sem fengið hafa 
auðkennisnúmer frá annarri eða báðum stærstu alþjóðlegu 
viðurkenndu stofnununum sem skrásetja efnasambönd 
eða varnarefni, upplýsingaþjónustu American Chemical 
Society um íðefni (CAS) og alþjóðanefnd um aðferðir við 
greiningu varnarefna (CIPAC).

5) Ráðstafanirnar, sem kveðið er á um í þessari reglugerð,
eru í samræmi við álit nefndarinnar um evrópska
hagskýrslukerfið,

SAMÞYKKT REGLUGERÐ ÞESSA:

1. gr.

Hugtakið „meðhöndlað svæði“, sem um getur í 2. þætti 
II. viðauka reglugerðar (EB) nr. 1185/2009, merkir meðhöndlað 
grundvallarsvæði, skilgreint sem „hið efnislega svæði þar sem 
nytjaplantan var meðhöndluð a.m.k. einu sinni með tilteknu 
virku efni, óháð því hversu oft það var notað“.

2. gr.

Í stað III. viðauka við reglugerð (EB) nr. 1185/2009 komi 
viðaukinn við reglugerð þessa.

3. gr.

Reglugerð þessi öðlast gildi á tuttugasta degi eftir að hún birtist 
í Stjórnartíðindum Evrópusambandsins.

REGLUGERÐ FRAMKVÆMDASTJÓRNARINNAR (ESB) nr. 656/2011

frá 7. júlí 2011

um framkvæmd reglugerðar Evrópuþingsins og ráðsins (EB) nr. 1185/2009 um 
hagskýrslur um varnarefni, að því er varðar skilgreiningar og skrá yfir virk efni (*)

2014/EES/54/6

Reglugerð þessi er bindandi í heild sinni og gildir í öllum aðildarríkjunum án frekari lögfestingar.

Gjört í Brussel 7. júlí 2011.

Fyrir hönd framkvæmdastjórnarinnar,

José Manuel BARROSO

forseti.

________

